
Det siste vanlege eg skriv om:

At eg skjer meg på eit østersskjel mens eg vassar i strandlinja.

For å utlikne denne hendinga knuser Joakim ein levande østers
han viser meg
held opp den tunge steinen det smadra skjelet har vakse på.

Det dannar seg ei hoven stripe
i gnagsårplasteret eg brukar for å lukke såret

mens eg stryk fingrane over konturen
ser eg ei heilt lik kvit stripe på himmelen.

